
Kirish: O’zbekistonning geografik o’rni, okean va dengizlardan uzoqda, 

Yevrosiyo materigining ichki qismida  joylashganligi tufayli kontinental iqlim tipiga 

ega ekanligi bilan tavsiflanadi. Tabiiy geografik o’rni uning tabiiy sharoitlari iqlimi, 

tog’li va tekis hududlari bilan bevosita bog’liqdir. O’zbekiston Amudaryo bilan 

Sirdaryo orasida joylashgan, sharqida Tyan-shan tog’lari va Pomir tog’ tizmalarining 

janubiy chekkalari mavjud [2]. Mamlakatning qolgan qismi esa keng tekkisliklar va 

cho’l hududlari bilan qoplangan. Eng shimoliy nuqtasi Ustyurt platosining shimoli 

sharqida bo‘lib, 45° 36′ shimoliy kenglikdadir. Eng janubiy nuqtasi Тermiz shahri 

yonida, Amudaryo qirg‘og‘ida bo‘lib, 37° 11′shimoliy kenglikda. Eng g‘arbiy nuqtasi 

Ustyurt platosida bo‘lib, 56° 00′sharqiy uzoqlikda, eng sharqiy nuqtasi esa Farg‘ona 

vodiysining sharqiy qismida, 73° 10′sharqiy uzunlikdadir. O‘zbekistonning eng 

shimoliy nuqtasi bilan janubiy nuqtasi orasidagi masofa 925 km ga, eng g‘arbiy nuqtasi 

bilan sharqiy nuqtasi orasidagi masofa esa 1400 km ga teng. Oʻzbekiston hududining 

71%i tekislik,  qolgan 29% qismini esa togʻlar egallaydi. Bu qismlarning chegaralari 

nihoyatda egri-bugri boʻlib, togʻlarning ba’zi bir tizmalari tekislik qismining 

ichkarisiga surilib kirgan, ayrim joylarda tekislik ham togʻ tizmalari orasiga qoʻltiq 

shaklida kirib qolgan [5]. 

Asosiy qism. O’zbekiston hududiga yil boʻyi uchta  asosiy havo massalari ta’sir 

etib turadi. Bular: Arktika(qutbiy), mo‘tadil va tropik. Oʻzbekiston hududiga gʻarbdan 

moʻtadil mintaqaning dengiz havo massasi kirib keladi. Bu havo massasi Oʻrta va Qora 

dengizlari orqali oʻtganligi tufayli nam boʻlib, yomgʻir, ba’zan esa qor yogʻishiga 

sabab boʻladi. Bunday ob-havo qish kunlarining 11%ni tashkil etadi. Yozda Turon 

tekisligining shimolida moʻtadil  front chizigʻi joylashib, bir tarmog’i Qozogʻistonda, 

ikkinchi tarmogʻi esa Qora dengizning shimoli va Volga daryosining Oʻrta oqimida 

joylashib, havo bosimi yuqoridir [2].  

Natijada termik depresiya oʻsha yuqori bosimli havo massasini xuddi soʻrgʻich 

(nasos) kabi tortib olishi oqibatida shimoldan, shimoli gʻarbdan va gʻarbdan salqin 

havo massasi Turon tekisligi tomon esadi. Ma’lumotlarga qaraganda yozda shimoliy 

va shimoli-gʻarbiy (yoz kunlarining 38%ni tashkil etadi) hamda gʻarbiy (yoz 

kunlarining 29%) salqin havo massalari Turon tekisligida qishga nisbatan 1,5-2,0 

marta koʻp takrorlanadi [4].  

Ammo Turon tekisligi qizib ketganligi tufayli uning ob-havosini u qadar 

oʻzgartira olmaydi, faqat haroratini 3-10°ga pasaytiradi, binobarin, hamon havo ochiq, 

quruq, nisbiy namlik kam boʻlib, kondensatsiyalanish jarayoni qiyinlashadi. Shu 

tufayli Turon tekisligida shimoliy, shimoli-gʻarbiy va gʻarbiy havo massalari yozda 

koʻp esadi, yogʻingarchilik boʻlmaydi. Bu havo massalari Oʻzbekiston togʻlarida 

(yuqoriga ko‘tarilgan sari havoning sovib borishi oqibatida) sovib, bulutlar hosil qilib, 

yomgʻir, ba’zan esa qor tariqasida yogʻinlarni vujudga keltiradi. Oʻzbekiston 

iqlimining tarkib topishida uning yer usti tuzilishi – relyefi ham ta’sir etadi [3].  

Oʻzbekiston hududining sharqi va janubi togʻlar bilan oʻralgan boʻlib, gʻarbi va 

shimoliy qismi ochiq. Shu sababli uning hududiga shimoldan, shimoli-gʻarbdan va 

gʻarbdan esuvchi sovuq havo massalari bemalol kirib keladi. Aksincha, Respublikamiz 

janubiy qismida Paropamiz kabi togʻlarning mavjudligi iliq tropik havo massalarining 

kirib kelishiga toʻsiq boʻladi. Rel’efning Respublika iqlimiga ta’sirini ya’ni yogʻinlar 

taqsimotida ham bilish mumkin. Ma’lumki, nam olib keluvchi gʻarbiy, shimoliy 

gʻarbiy havo massalari yozda qishga nisbatan koʻproq esadi, lekin uning tekislik qismi 

yozda nihoyatda qiziganligi sababli yogʻin vujudga kelmaydi.  

Buning ustiga bir xil balandlikka ega boʻlgan togʻlarning gʻarbiy, janubiy 

gʻarbiy yonbagʻirlariga yogʻin koʻp tushsa, nam havo massalariga teskari 

yonbagʻirlariga juda kam yogʻin tushadi. Relyefning iqlimga koʻrsatayotgan ta’sirini 

Surxon-Sherobod vodiysi misolida ham yaqqol koʻrish mumkin [8]. Bu vodiy 

sharqdan, shimoldan va gʻarbdan togʻlar bilan oʻrab olinganligi tufayli sovuq havo 

oqimini toʻsadi, oqibatda qish Oʻzbekistonning boshqa qismlariga nisbatan iliq boʻlib 

yanvar oyining oʻrtacha harorati Termizda 2,8°, Sherobodda esa 3,6° haroratini tashkil 

etadi. Relyef faqat Respublikamizda harorat va yogʻinlarning taqsimotiga emas, balki 

shamollar, ayniqsa mahalliy shamollar fyon, garmsel, Afgʻon shamoli, Bekobod 

shamolining vujudga kelishiga ham oʻz ta’sirini koʻrsatadi.   

Subtropik havo massalari tropik hududlardan keladi.“Subtropik havo massasi” 

bu iqlim zonasining subtropik hududlarida joylashgan va asosan issiq, quruq havo bilan 

tavsiflangan havo massalaridir.  

Subtropik havo massalarini hususiyatlari quyidagilar:  

1) Issiqlik: Subtropik havo massalari iliq va juda issiq bo’ladi. Ular asosan 23.5° 

va 35°  geografik kengliklar orasida, ya’ni tropik va o’rta kengliklar o’rtasida 

shakllanadi. Bu hududlarda quyosh nurlari to’g’ridan to’g’ri tushadi, bu esa havo 

massasining yuqori haroratga ega bo’lishiga olib keladi.  

2) Quruqlik:  Subtropik havo massalari ko’pincha quruq bo’ladi. Ular ko’pincha 

kontinentlar ustida shakllanadi, shuning uchun namlik darajasi past bo’ladi. Bu havo 

massalari ko’pincha cho’llar yoki sahrolarga xos bo’ladi.  

3) Barqarorlik:  Subtropik havo massalari, ayniqsa quruq mintaqalarda, yuqori 

bosim maydonlarini yaratadi. Bu havo haroratining va bosimning o’zgarishlarini 

sekinlashtiradi va bu iqlimda yomg’irning kam bo’lishiga olib keladi.  

4) Yomg’ir: Subtropik havo massasida yog’irlar juda kam bo’ladi, chunki ular 

asosan yuqori bosimi va quruqlikni ta’minlovchi  xususiyatlari namlikni osongina 

tushiradi. Biroq, ba’zi subtropik hududlarda (masalan, subtropik hovo massalari mo’rt 

zonasida) mavsumiy yomg’irlar bo’lishi mumkin.  

5) Mintaqalar: Subtropik havo massalari ko’pincha Yaqin Sharq, Janubiy va 

Shimoliy Amerika qit’alari, Afrikaning shimoliy qismida va boshqa quruq 

mintaqalarda uchraydi. Subtropik havo massalari glabal iqlim tizimiga ta’sir 

ko’rsatadi, chunki ular issiqlik va namlikning tarqlishiga hamda yog’ingarchilikning 

ko’pligiga yoki kamligiga  saba bo’ladi [6]. 

Iqlimga bog’liq holda havo massalari ham o’zgaradi. O’zbekiston iqlimiga 

mo’tadil va subtropik havo massalarining anomaliyalari, asosan yoz oylarida yuqori 

haroratlar, kam yomg’inlar va qurg’oqchilikning kuchayishiga ta’sir qilmoqda. Issiq 

haroratlar yerning qurib ketishiga olib keladi. Shu bilan birga, bu subtropik iqlimda 

yozda suv ta’minoti muammolari ko’payadi [7]. O’zbekistonning ko’plab hududlari 

sug’oriladigan yerlar bilan qoplangan, lekin sug’orish uchun suv resurslarining 

kamayishi va suvning tejab foydalanish zaruriyati bunday hududlarda qishloq 

xo’jaligini yanada murakkablashtiradi.  

Suv resurslari, jumladan, Amudaryo va Sirdaryo kabi daryolar orqali 

ta’minlanadi, ammo iqlim o’zgarishi yuqori issiqlik natijasida suvning kamayishi 

muammo bo’lishi mumkin. Mo’tadil va subtropik havo massalari yerning sho’rlanishi, 

erozyon va boshqa muammolarga olib kelishi mumkin [1]. 

Xulosa. Subtropik iqlimning eng aniq ta’siri O’zbekistonda qishloq xo’jaligi 

faoliyatiga bog’liq. Bu iqlim turi issiq va quruq yozlar bilan tavsiflanadi, bu esa ekinlar 

uchun ba’zi ijobiy imkoniyatlar yaratadi. Masalan, mevali ekinlar, paxta, bodam, uzum 

kabi tropik va subtropik o’siliklar uchun juda qulay sharoitlar mavjud. Subtropik 

iqlimda hosil olishda quyosh nurining ko’p bo’lish bo’lishi ekinlarning tez yordam 

beradi. 

Subtropik havo massalari ayniqsa yozda, tuproqning tezroq isib, o’simliklar 

uchun optimal sharoit yaratishga yordam beradi. Quyoshning kuchli nurlari va issiq 

havo tuproqdagi mikroorganizmlarni faollashtiradi, bu esa ozuqa moddalarining 

unumdorligini oshirishga olib keladi. Bunday sharoitlar, o’simliklarning tez o’sishi 

uchun foydali bo’ladi. 

Subtropik iqlimda quyosh nurlari ko’p bo’lganligi sababli, O’zbekiston quyosh 

energiyasidan samarali foydalanish imkoniyatiga ega. Bunday iqlimda quyosh 

energiyasini ishlab chiqarish uchun fotovoltaik panellarini o’rnatish va boshqa qayta 

tiklanuvchi energiya manbalaridan foydalanish foydalidir. Bu energetika resurslarini 

tejash va yashil enertgiyani rivojlantirishga xizmat qiladi. 

